
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Ընթացիկ իրավիճակը, իրավական ակտի ընդունման անհրաժեշտությունը 
Հայաստանի Հանրապետության կառավարության որոշման նախագիծի ընդունումը բխում է Հայաստանի Հանրապետության Ազգային ժողովի վարչական շենքում նոր վերելակի տեղադրման անհրաժեշտությունից։
Հայաստանի Հանրապետության Ազգային ժողովի վարչական շենքում (այսուհետ՝ Վարչական շենք) գտնվող նիստերի դահլիճի և դրան հարակից տարածքների ՀՀ ԱԺ պատգամավորների, հրավիրված անձանց և այլ անձանց հասանելիությունը ներկայումս ապահովվում է Վարչական շենքի ներսով՝ հատելով բազմաթիվ միջանցքներ և աստիճանավանդակներ։
Նշվածը շատ հաճախ պատճառ է հանդիսանում միջանցքներում կուտակումների և մարդկանց տեղաշարժման հետ կապված խնդիրների առաջացման, ինչն էլ հաճախ պատճառ է հանդիսանում Վարչական շենքում անվտանգության ապահովման գործընթացին։
Թվարկված խնդիրների բացառման համար, Վարչական շենքին կից արտաքին վերելակի կառուցման նպատակով, ՀՀ ԱԺ աշխատակազմի կողմից կազմակերպտված գնման ընթացակարգի արդյունքում 27․08․2025 թ․-ին կնքվել է N ՀՀ ԱԺ ԳՀԱՇՁԲ-25/7 ծածկագրով պայմանագիր (այսուհետ՝ Պայմանագիր)։ Պայմանագիրը կնքվել է «Գնումներ մասին» օրենքի 15-րդ հոդվածի 6-րդ կետի հիման վրա, իսկ Պայմանագրի գինը կազմել է 25,992,000․0 ՀՀ  դրամ: Վերաբաշխվող գումարի և Պայմանագրի գնի տարբերությունը 332,000․0 ՀՀ դրամը՝ հեղինակային և տեխնիկական հսկողության ծառայությունների ձեռքբերմանն ուղղվող ֆինանսական միջոցներն են։ 
Պայմանագրի մասով ֆինանսական միջոցներ նախատեսելու և վերելակի տեղադրման աշխատանքները սկսելու համար առաջակվում է կատարել վերաբաշխում՝  ՀՀ 2025թ. պետական բյուջեով Ազգային ժողովի ընդհանուր հատկացումների հաշվին: 
2. Առաջարկվող կարգավորման բնույթը.
	Վարչական շենքին կից արտաքին վերելակի տեղադրում։ 
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ Ազգային Ժողովի կողմից:
[bookmark: _GoBack]4. Ակնկալվող արդյունքը.
Անձանց անվտանգ և անխոչընդոտ մուտքի ապահովում Վարչական շենքում գտնվող նիստերի դահլիճ ու դրան հարակից տարածքներ։ 
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն նախատեսվում:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ:  
7. Կապը ռազմավարական փաստաթղթերի հետ. 
Նախագիծը կապված չէ ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

